
DECIZJONI TA’ IMPLIMENTAZ ZJONI TAL-KUMMISSJONI (UE) 2021/927
tal-31 ta’ Mejju 2021

li tiddetermina I-fattur ta’ korrezzjoni transsettorjali uniformi ghall-aggustament ta’ allokazzjonijiet
bla hlas tal-kwoti tal-emissjonijiet ghall-perjodu mill-2021 sal-2025

(notifikata bid-dokument C(2021) 3745)

(Test b’rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament Delegat tal-Kummissjoni (UE) 2019/331 (') tad-19 ta’ Dicembru 2018 li jiddetermina
regoli tranzizzjonali ghall-Unjoni kollha ghall-allokazzjoni armonizzata bla hlas tal-kwoti tal-emissjonijiet skont
l-Artikolu 10a tad-Direttiva 2003/87 KE tal-Parlament Ewropew u tal-Kunsill, u b’mod partikolari I-Artikolu 14(6) tieghu,

Billi:

(1)  L-Artikoli 10a(5), 10a(5a) u 10a(8) tad-Direttiva 2003/87KE tal-Parlament Ewropew u tal-Kunsill (3 jipprevedu
ammont annwali massimu ta’ kwoti li jikkostitwixxu I-bazi ghall-kalkolu tal-kwoti allokati bla hlas ghall-installaz-
zjonijiet li mhumiex koperti mill-Artikolu 10a(3) ta’ din id-Direttiva.

(2)  L-ammont massimu ta’ allokazzjoni bla hlas ta’ kwoti previst fl-Artikolu 10a(5) tad-Direttiva 2003/87 KE nieqes
l-ammont imsemmi fl-Artikolu 10a(8) u filwaqt li jittiched inkonsiderazzjoni l-ammont addizzjonali disponibbli,
fejn mehtieg, stabbilit bl-Artikolu 10a(5a) ta’ din id-Direttiva, jenhtieg li ma jinqabizx sabiex jigi rispettat is-sehem
tal-irkantar stabbilit fl-Artikolu 10 tad-Direttiva 2003/87 KE. Sabiex ikun zgurat li l-ammont annwali massimu ta’
kwoti ma jingabizx, jenhtieg li jigi applikat fattur ta’ korrezzjoni transsettorjali, jekk ikun mehtieg, u dan inaqqas
b'mod uniformi l-ghadd ta’ kwoti bla hlas ghal kull installazzjoni eligibbli ghall-allokazzjoni bla hlas.

(3)  Skont l-Artikolu 14(6) tar-Regolament Delegat (UE) 2019/331, il-Kummissjoni ghandha tiddetermina I-fattur ta’
korrezzjoni transettorjali ghal kull sena matul il-perjodu ta’ allokazzjoni rilevanti ladarba l-ammonti annwali
preliminari ta’ allokazzjonijiet bla hlas ghal dak il-perjodu jigu nnotifikati.

(4)  Jenhtieg li -fattur ta’ korrezzjoni transettorjali applikabbli kull sena tal-perjodu ta’ allokazzjoni mill-2021 sal-2025
ghall-installazzjonijiet li mhumiex identifikati bhala generaturi tal-elettriku u i ma dahlux godda fis-suq ikunu
determinati abbazi tal-ammont annwali preliminari tal-kwoti tal-emissjonijiet allokati bla hlas matul il-perjodu ta’
allokazzjoni, minghajr ma jigu inkluzi il-kwoti bla hlas allokati ghall-installazzjonijiet li huma eskluzi mill-Istati
Membri mis-sistema ghall-iskambju ta’ kwoti tal-emissjonijiet fi hdan 1-Unjoni (UE ETS), fkonformita mal-
Artikolu 27 jew 27a tad-Direttiva 2003/87/KE u inkluzi l-kwoti bla hlas allokati ghall-installazzjonijiet li huma
inkluzi mill-Istati Membri fkonformita mal-Artikolu 24 ta’ dik id-Direttiva.

(5)  Ghall-2021, il-kwantita ta’ kwoti madwar 1-Unjoni msemmija fl-Artikolu 9 tad-Direttiva 2003/87/KE tammonta
ghal 1571 583007, kif stabbilita fl-Artikolu 1 tad-Decizjoni tal-Kummissjoni (UE) 2020/1722 (}). Fkonformita
mal-Artikolu 10(1), l-ewwel u t-tieni subparagrafi tad-Direttiva 2003/87KE, l-ammont (annwali) massimu previst
fl-Artikolu 10a(5) gie kkalkulat bhala 43 % ta’ 1571583007, li huwa 675780 693. Minn dan l-ammont ta’
675780 693, jenhtieg li jitnaqqsu 32 500 000 kwota kull sena fkonformita mal-Artikolu 10a(8) tad-Direttiva
2003/87/KE, li jwasslu ghal ammont massimu ta’ 643 280 693 ghall-2021. Skont l-Artikolu 10a(5a) tad-Direttiva
2003/87/KE, ammont addizzjonali sa 3 % tal-kwantita totali ta’ kwoti i jammontaw ghal 413420157 fuq
il-perjodu ta’ ghaxar snin mill-2021 sal-2030, se jintuza biex jizdied l-ammont massimu disponibbli jekk l-ammonti
annwali preliminari ta’ kwoti bla hlas ghal kull installazzjoni kif pprezentata mill-Istati Membri u I-Istati taz-ZEE—
EFTA, bl-applikazzjoni tal-fattur rilevanti ddeterminat fl-Anness V tar-Regolament Delegat (UE) 2019/331, gabez
il-kwantita massima msemmija fl-Artikolu 10a(5) tad-Direttiva. Madankollu, dan tal-ahhar ma kienx il-kaz.
Ghaldagstant jenhtieg li I-fattur ta’ korrezzjoni transettorjali annwali jkun ta’ 100 %.

() GULS59,27.2.2019,p. 8.

() 1d-Direttiva 2003/87KE tal-Parlament Ewropew u tal-Kunsill tat-13 ta’ Ottubru 2003 i tistabbilixxi sistema ghall-iskambju ta’ kwoti
ta’ emissjonijiet ta’ gassijiet serra gewwa l-Komunita u li temenda d-Direttiva tal-Kunsill 96/61/KE (GU L 275, 25.10.2003, p. 32).

() Id-Decizjoni tal-Kummissjoni (UE) 2020/1722 tas-16 ta’ Novembru 2020 dwar il-kwantita ta’ kwoti li se jinhargu mal-Unjoni kollha
skont I-Iskema tal-UE ghan-Negozjar ta’ Emissjonijiet ghall-2021 (GU L 386, 18.11.2020, p. 26).

(6)  Jenhtieg li kwalunkwe kwota mhux uzata mill-ammonti massimi fis-sena 2021 jkunu disponibbli fis-sena ta’ wara,
jigifieri f1-2022. Jenhtieg li dik il-logika tkompli tapplika ghas-snin ta’ wara matul il-perjodu ta’ allokazzjoni mill-
2021 sal-2025 imsemmija fl-Artikolu 2, il-punt 15 tar-Regolament Delegat (UE) 2019/331.

(7)  L-ammonti massimi previsti fl-Artikolu 10a(5), 10a(5a) u 10a(8) tad-Direttiva 2003/87 [KE, ir-regoli tal-allokazzjoni
armonizzata u l-fattur ta’ korrezzjoni transettorjali ghandhom japplikaw fl-Istati taz-ZEE-EFTA (*). Ghalhekk jehtieg
li jitqiesu l-ammonti annwali preliminari tal-kwoti tal-emissjonijiet li ghandhom jigu allokati bla hlas fil-perjodu

mill-2021 sal-2025, abbazi tad-data accettata mill-Awtorita ta’ Sorveljanza tal-EFTA fir-rigward tal-Izlanda, tal-
Liechtenstein u tan-Norvegja. [l-kalkoli msemmija fil-premessa (5) jirriflettu din il-htiega,

ADOTTAT DIN ID-DECIZJONI:

Artikolu 1
Ghal kull sena fil-perjodu ta’ allokazzjoni mill-2021 sal-2025, il-fattur ta’ korrezzjoni transettorjali uniformi ghall-
aggustament ta’ allokazzjonijiet bla hlas ta’ kwoti tal-emissjonijiet fkonformita mal-Artikolu 10a(5) u 10a(5a) tad-Direttiva
2003/87/KE ghandu jkun 100 %.

Artikolu 2

Din id-Decizjoni hija indirizzata lill-Istati Membri.

Maghmul fi Brussell, i-31 ta’ Mejju 2021.

Ghall-Kummissjoni
Frans TIMMERMANS
Vici President Ezekuttiv

(9 1d-Decizjoni tal-Kumitat Kongunt taz-ZEE Nru 112/2020 tal-14 ta’ Lulju 2020 li temenda l-Anness XX (Ambjent) tal-Ftehim taz-ZEE.
(Ghadha mhix ippubblikata fil-Gurnal Uffi¢jali).

